
ti. Hasil penyelidikan ini juga diharapkan 
mampu menjana inovasi guru-guru dalam 
proses menganalisis sesuatu bahan serta 
membantu penulisan karangan pelajar agar 
fokus kepada kehendak soalan. 

Kata Kunci: ATLAS.ti 24, kata kunci utama, model 

NCT, PICo, soalan karangan bahasa Melayu, SPM

ABSTRAK

Perisian ATLAS.ti 24 mampu diaplikasikan bagi menganalisis koleksi data secara sistematik. 
Tujuan kajian ini adalah untuk menganalisis soalan karangan Bahasa Melayu Sijil Pelajaran 
Malaysia (SPM) bagi pembinaan kata kunci utama. Data kajian menggunakan soalan 
karangan Bahasa Melayu SPM sebenar, soalan karangan Bahasa Melayu SPM ulangan 
dan soalan karangan Bahasa Melayu SPM percubaan dari tahun 2010 hingga tahun 2020. 
Prosedur Model NCT Friese yang terdiri daripada komponen Noticing things, Collecting 
things dan Thinking about things diaplikasikan bersama tujuh fasa Thematic Content 
Analysis (TCA) Friese bagi memperincikan proses analisis. Alat Pembinaan Soalan Kajian 
(RQDT), iaitu PICo yang mewakili Populasi, Minat dan Konteks diadaptasi sebagai 
asas pembinaan tema dalam analisis menggunakan perisian ATLAS.ti 24. Berdasarkan 
penyelidikan ini, satu prosedur analisis ATLAS.ti bersistematik dibina. Selain itu, soalan 
karangan SPM dapat dikategorikan kepada empat aspek utama dengan satu tambahan 
kategori ‘Bentuk’ menjadi PICoB. Selain itu, terdapat enam kata kunci utama yang mewakili 
tema ‘Populasi’, tiga kata kunci utama yang mewakili tema ‘Fokus’ dan 19 kata kunci utama 
yang mewakili tema ‘Konteks’. Perkongsian prosedur analisis ini memberi panduan kepada 
penyelidik seterusnya untuk penambahbaikan analisis menggunakan perisian ATLAS.

PENGENALAN

Soalan karangan SPM sering menjadi 
bahan analisis bagi tujuan menghasilkan 
soalan ramalan. Soalan karangan juga 
merupakan bahagian yang penting untuk 
difahami agar jawapan yang diberikan 
sesuai dengan kehendak soalan. Hal ini 
memerlukan kemahiran pelajar mengenal 
pasti kehendak soalan. Berdasarkan Kupasan 
Mutu Jawapan Bahasa Melayu 1103/1 SPM 
tahun 2003 hingga 2021 yang diterbitkan 
oleh Lembaga Peperiksaan Malaysia, 
calon perlu menganalisis kehendak soalan 

sebelum menjawabnya. Dalam kajian ini, 
‘kehendak soalan’ dikenali sebagai ‘kata 
kunci’ dalam soalan karangan. Dalam 
usaha memberikan kefahaman kepada 
pelajar, analisis kata kunci dalam soalan 
karangan perlu diperincikan. Selaras 
dengan kemajuan bidang penyelidikan hari 
ini, proses menganalisis soalan karangan 
mampu dilakukan dengan lebih sistematik. 
Dalam bidang penyelidikan, beberapa 
perisian digunakan bagi membantu proses 
analisis termasuklah perisian ATLAS.ti 24. 

Perisian ini banyak membantu dalam 
proses menganalisis data secara tematik. 

Systematic ATLAS.ti Analysis Procedure: Development Main 
Keywords of SPM Malay Essay Questions

ABSTRACT

ATLAS.ti 24 software can be applied to analyse data collection systematically. This study 
aims to analyse the Malay essay questions of Sijil Pelajaran Malaysia (SPM) to develop the 
main keywords. Research data using real SPM Malay essay questions, repeat SPM Malay 
essay questions and experimental SPM Malay essay questions from 2010 to 2020. The 
NCT Friese Model procedure consists of Noticing things, Collecting things and Thinking 
about things, and components are applied to the seven phases of Friese’s Thematic Content 
Analysis (TCA) to detail the analysis process. The Research Question Development Tool 
(RQDT) is PICo representing Population, Interest and Context and was adapted as the basis 
of theme development in the analysis using ATLAS.ti software 24. Based on this research, 
a systematic ATLAS.ti analysis procedure was built. In addition, SPM essay questions 
can be categorized into four main aspects, with an additional ‘Form’ category, PICoB. 
Additionally, six main keywords represent the ‘Population’ theme, three main keywords 
represent the ‘Focus’ theme, and 19 main keywords represent the ‘Context’ theme. This 
sharing of analysis procedures guides subsequent researchers to improve analysis using 
ATLAS.ti software. The results of this research are also expected to generate innovation 
in teachers in the process of analysing material and help students write essays to focus on 
the requirements of the question.

Keywords: ATLAS.ti 24, main keywords, NCT model, PICo, Malay essay questions, SPM



Prosedur Analisis ATLAS.ti Bersistematik

Pertanika J. Soc. Sci. & Hum. 32 (1): 37 - 68 (2024) 39

Beberapa penyelidikan lepas seperti kajian 
Saad et al. (2014) telah menggunakan 
perisian ATLAS.ti berdasarkan enam garis 
panduan analisis tematik Braun dan Clarke 
(2006). Bakar et al. (2020) pula telah 
menggunakan perisian ini bagi mengenal 
pasti kategori tema utama dalam analisisnya. 
Penggunaan perisian ini juga digunakan 
bagi memaparkan hasil analisisnya dalam 
bentuk visual. Selain itu, Johnson et al. 
(2014) telah menggunakan perisian ini bagi 
membina analisis berbentuk induktif dalam 
kajiannya. Perkembangan beberapa kajian 
lain yang menggunakan perisian ATLAS.
ti juga telah membuktikan bahawa perisian 
ini efektif untuk diaplikasikan dalam kajian.

Penggunaan teknik kata kunci pula 
banyak diaplikasikan dalam proses 
pencarian artikel. Pembinaan kata kunci 
merupakan salah satu prosedur dalam kajian 
sorotan literatur bersistematik (SLR) bagi 
mendapatkan artikel yang relevan dalam 
sesuatu pangkalan data. Selain itu, kata 
kunci yang dibina juga perlu diselaraskan 
dengan persoalan kajian. Antara strategi 
yang sering digunakan adalah dengan 
menggunakan alat pembinaan soalan kajian 
(RQDT), iaitu PICo. Huruf P mewakili 
‘Populasi’, huruf I mewakili ‘Minat’ dan 
gabungan huruf Co mewakili ‘Konteks’. 
Penggunaan alat ini membolehkan soalan 
kajian dapat dikategorikan kepada aspek-
aspek tertentu. Berdasarkan Mohamed 
Shaffril et al. (2020), kata kunci sinonim 
dapat diluaskan dengan merujuk tesaurus 
dalam talian, rujukan kajian lepas, kata 
kunci yang disarankan dalam pangkalan data 
dan kata kunci yang dicadangkan oleh pakar. 

Antara penyelidikan yang menerangkan 
atau menggunakan alat pembinaan soalan 
kajian PICo bagi menentukan kata kunci 
dapat diperhatikan dalam Ismail dan Sarudin 
(2023), Mohamed Shaffril et al. (2020, 
2021), Hill et al. (2018), Johnson dan 
Hennessy (2019), Linares-Espinos et al. 
(2018) dan Tawfik et al. (2019).

SOROTAN KAJIAN

Kemahiran menulis karangan peringkat 
SPM telah banyak dikaji oleh penyelidik 
terdahulu. Sumbangan markah yang tinggi 
dalam SPM menjadikan kemahiran ini terus 
diteroka dari pelbagai sudut. Antaranya 
termasuklah Othman dan Suzanawaty 
(2014) yang melihat kesan pembelajaran 
berasaskan projek penulisan berbentuk 
risalah bagi meningkatkan penguasaan 
kemahiran menulis. Kajian ini memberi 
fokus pada soalan yang diberikan bagi 
memastikan kesesuaian serta kemampuan 
pelajar memahami soalan dengan jelas. 
Dalam Ismail (2015), kajian ditumpukan 
pada analisis struktur dan bentuk ayat dalam 
karangan bagi melihat variasi binaan ayat 
dalam penulisan karangan. Walaupun kajian 
ini menggunakan data karangan, namun 
penulisannya turut melibatkan perbincangan 
berkaitan idea penulisan pelajar yang tidak 
menepati kehendak soalan.

Kajian Jalil (2016) yang menganalisis 
t i n g k a h  l a k u  d a n  p r o s e s  s e m a s a 
menulis karangan respons terbuka turut 
membincangkan isu yang sama. Pelajar 
dikatakan tidak memilih soalan dengan 
tepat kerana tidak membaca soalan karangan 
dengan teliti. Pemilihan soalan ini berkait 

dengan penggunaan teknik kata kunci dalam 
mendapatkan tiga perkara utama dalam 
soalan karangan, iaitu penentuan tema, 
arah soalan dan format penulisan. Namun 
demikian, Ismail dan Sarudin (2022) pula 
telah menemukan tiga elemen penting dalam 
soalan karangan, iaitu aspek populasi, aspek 
fokus dan aspek konteks. Dalam Mohamed 
Mokhtar dan Jamil (2020), kajian difokuskan 
pada langkah yang diambil oleh guru 
bagi melaksanakan pengajaran penulisan 
karangan berasaskan kemahiran berfikir 
aras tinggi. Kajian ini mengetengahkan 
keperluan guru untuk menguasai kemahiran 
berfikir aras tinggi bagi menjana kaedah 
menarik dalam pengajaran karangan. 
Kaedah menarik yang diaplikasikan 
berdasarkan kemahiran berfikir aras tinggi 
ini merupakan salah satu usaha bagi 
mengatasi masalah murid yang keliru dalam 
pemilihan tajuk karangan. Sebelum itu, 
Gunaseraran (2017) ada membincangkan 
berkaitan langkah yang pragmatik dalam 
meningkatkan kemahiran menulis karangan 
jenis keperihalan dan laporan berdasarkan 
satu reka bentuk tertentu. Dapatan kajiannya 
turut menyatakan bahawa permasalahan 
utama penulisan karangan masih melibatkan 
kelemahan pelajar mentafsir kehendak 
soalan, tidak mengenali format soalan, 
tidak dapat mengembangkan idea dan tidak 
didedahkan teknik penulisan tertentu. 

Dalam Ismail dan Sarudin (2022), 
perisian ATLAS.ti telah digunakan bagi 
menganalisis soalan karangan. Namun 
demikian ,  perbincangan berkai tan 
proses yang berlaku pada setiap tahap 
analisis ATLAS.ti masih berpotensi 

untuk diperincikan. Selain itu, dapatan 
analisis ATLAS.ti yang dibincangkan 
juga bermotivasi untuk dikembangkan 
dengan lebih terperinci terutama berkaitan 
dengan proses pembinaan kata kunci utama. 
Pembinaan kata kunci utama juga berkait 
dengan analisis tematik menggunakan 
perisian ATLAS.ti (Soratto et al., 2020). 
Dalam Friese (2014),  model  NCT, 
iaitu ‘Memerhatikan’ (noticing things), 
‘Mengumpulkan’ (collecting things) dan 
‘Memikirkan’ (thinking about things) telah 
diperkenalkan. Penulisan berkaitan model 
ini lebih cenderung kepada penggunaan 
tahap demi tahap pada perisian ATLAS.
ti, sebaliknya penggunaan bagi membina 
tema masih memerlukan perbincangan 
yang mendalam. Dalam Friese et al. 
(2018), kaedah analisis tematik Braun dan 
Clarke (2006) menggunakan ATLAS.ti 
dilihat mengisi kelompongan Model NCT. 
Walaupun perbincangan berkaitan analisis 
tematik ATLAS.ti dibincangkan, namun 
perkaitan dengan model NCT sebelum 
ini tidak diselaraskan. Ismail dan Sarudin 
(2023) dalam kajiannya turut menggunakan 
model NCT bagi membina tema. Dalam 
kajiannya, perincian bagi setiap tahap 
NCT bagi pembinaan tema juga masih 
memerlukan perbincangan yang terperinci 
kerana penulisan tersebut lebih tertumpu 
pada proses menghasilkan sorotan literatur 
bersistematik. 

Berdasarkan kajian lepas, minat 
penyelidikan lebih tertumpu kepada 
menganalisis data karangan. Namun 
demikian, aspek yang melibatkan soalan 
karangan turut dibincangkan. Perbincangan 

berkaitan soalan karangan ini juga dilihat 
mendorong kepada pembinaan kaedah atau 
teknik menulis karangan melalui pembinaan 
kata kunci. Dapatan lepas juga menunjukkan 
binaan kata kunci yang merujuk kepada 
perkara utama sesuatu ayat dapat dilakukan 
menggunakan perisian ATLAS.ti. Oleh 
yang demikian, satu kajian sistematik 
dengan perisian ATLAS.ti dilaksanakan 
bagi mengenal pasti kata kunci utama yang 
mewakili keseluruhan kehendak soalan 
dalam karangan SPM.  

PERNYATAAN MASALAH

Penggunaan perisian ATLAS.ti sebagai 
Computer-Aided Qual i ta t ive  Data 
Analysis Software (CAQDAS) dalam 
penyelidikan seiring dengan teknologi 
Artificial Intelligence (AI) yang sedang 
berkembang. Walaupun terdapat beberapa 
perisian lain seperti Nvivo, kajian bagi 
membandingkan antara perisian agak 
sukar kerana kedua-duanya melibatkan 
perisian analisis data kualitatif (CAQDAS). 
Dalam Paulus et al. (2017), kajiannya 
menggunakan istilah QADS manakala nama 
ATLAS.ti atau Nvivo digunakan secara 
terhad bagi merujuk kepada perkara yang 
sama. Beliau turut menyatakan bahawa 
aspek perbandingan cenderung melibatkan 
pengaruh kepakaran seseorang penyelidik. 
Hasil penyelidikan menggunakan CAQDAS 
telah mengumpulkan pelbagai prosedur 
yang dapat dijadikan garis panduan kepada 
penyelidik. 

Dalam Soratto et al. (2020), ATLAS.
ti diaplikasikan menggunakan kaedah 
analisis kandungan tematik. Dalam kaedah 

ini, proses analisis dibahagikan kepada tiga 
fasa, iaitu fasa praanalisis, fasa penerokaan 
dan fasa tafsiran. Walaupun kaedah ini 
membincangkan kaedah analisis ATLAS.
ti, perincian perbincangan lebih berfokus 
pada analisis tematik Braun dan Clarke 
(2006). Fasa yang dibincangkan mempunyai 
persamaan dengan model Friese (2014), 
iaitu melibatkan fasa pemerhatian, fasa 
penyusunan dan fasa memikirkan. Namun 
demikian, perbincangan model Friese (2014) 
lebih terarah pada penggunaan ATLAS.ti 
sepenuhnya tanpa melibatkan perbincangan 
proses analisis tematik. Woolf dan Silver 
(2017) pula telah memperkenalkan kaedah 
QDA lima tahap dengan menggunakan 
ATLAS.ti, iaitu tahap objektif, tahap 
perancangan analisis, tahap tafsiran, tahap 
pemilihan alat analisis dan tahap pembinaan 
alat analisis. 

Kaedah  QDA l ima  tahap  tu ru t 
membincangkan analisis tematik pada 
tahap tiga, iaitu tahap tafsiran. Tahap yang 
diperkenalkan ini membantu pengguna 
ATLAS.ti dalam proses menggunakan 
perisian untuk analisis.  Kaedah analisis 
ATLAS.ti turut menarik minat Saldana 
(2016) untuk membincangkannya. Namun 
demikian, perbincangan lebih berfokus pada 
peringkat proses pengekodan, iaitu keperluan 
binaan hirarki tema, kategori dan kod 
tanpa melibatkan perbincangan berkaitan 
perisian ATLAS.ti secara terperinci. 
Walaupun prosedur atau kaedah tersebut 
mempunyai cara kerja yang tersendiri bagi 
menggunakan perisian ATLAS.ti dalam 
proses menganalisis. Namun demikian, 
dapat diperhatikan bahawa analisisnya 

tertumpu pada bentuk analisis tematik. 
Selaras dengan cadangan  Braun dan 
Clarke (2006) bahawa analisis tematik 
perlu menjadi kaedah asas untuk analisis 
kualitatif. Dalam kajian ini, prosedur NCT 
Friese (2014) akan diperincikan dengan 
fasa-fasa dalam Thematic Content Analysis 
(TCA) Friese et al. (2018). 

Penggunaan RQDT (PICo) pula telah 
banyak membantu proses pencarian artikel 
dalam kajian SLR. Empat tema, iaitu 
Populasi (P), Fokus atau Minat (I), Konteks 
(C) dan Bentuk (B) diadaptasi daripada 
teknik carian artikel untuk kajian literatur 
bersistematik yang dikenali sebagai formula 
soalan kajian (Formulation of research 
questions). Dalam bentuk asalnya, formula 
ini menggunakan istilah Population atau 
Problem (P), Interest (I) dan Context 
(Co) (Mohamed Shaffril et al., 2020). 
Tema ‘Bentuk’ ditambah dalam kajian ini 
apabila soalan karangan SPM melibatkan 
arahan untuk menghasilkan bentuk atau 
format karangan yang berbeza. Berdasarkan 
Petticrew dan Roberts (2006), Mohamed 
Shaffril et al. (2020), Colas-Bravo et 
al. (2021), Ismail dan Sarudin (2023) 
dan beberapa lagi pengkaji lain, formula 
soalan kajian, PICo memberi kemudahan 
kepada penyelidik untuk membina frasa 
carian berbentuk search string bagi artikel 
yang melibatkan kajian yang tertentu. 
Pembahagian kategori dalam PICo yang 
digunakan untuk membina soalan kajian 
membantu carian dilakukan secara lebih 
berfokus (Linares-Espinos et al., 2018; 
Mohamed Shaffril et al., 2020, 2021; Tawfik 
et al., 2019). PICo yang dirujuk sebagai 

formula berasal daripada pembentukan kata 
kunci pada tema-tema yang menjadi asas 
kepada pembinaan soalan kajian. Teknik 
ini berpotensi untuk diadaptasi dalam 
soalan karangan bahasa Melayu SPM atas 
kriterianya yang mempunyai persamaan, 
iaitu berbentuk soalan. Dalam kajian ini, 
formula ini diadaptasi untuk membina 
formula atau rumus yang berpotensi bagi 
penulisan karangan. 

Selain itu, kebanyakan kajian karangan 
seperti dalam Gunaseraran (2017), Jalil 
(2016), Mohamed Mokhtar dan Jamil 
(2020), Othman dan Suzanawaty (2014) 
dan Ismail (2015) lebih tertumpu pada 
data karangan. Data karangan dianalisis 
berdasarkan kesalahan ta tabahasa, 
kelemahan penggunaan kata majmuk dan 
sebagainya. Analisis soalan karangan sedia 
ada juga lebih tertumpu bagi membina soalan 
ramalan bagi tahun berikutnya berdasarkan 
koleksi tema soalan peperiksaan yang lepas. 
Analisis kata kunci pada soalan karangan 
dalam kajian ini adalah untuk membentuk 
rumus atau strategi penulisan karangan yang 
berpotensi serta dapat digunakan pada setiap 
tahun bagi penulisan karangan.

Kupasan Mutu Jawapan Bahasa Melayu 
1103/1 SPM tahun 2003 hingga 2021 oleh 
Lembaga Peperiksaan telah memotivasikan 
kajian ini agar difokuskan pada analisis 
Soalan karangan, iaitu calon dikatakan 
perlu ‘menganalisis kehendak soalan’ atau 
‘memahami tugasan’ sebelum menjawabnya. 
Berikut merupakan Rajah 1 sankey yang 
memaparkan kenyataan tersebut. Paparan 
ini berdasarkan analisis search string pada 
penggunaan perkataan ‘menganalisis soalan’ 



Prosedur Analisis ATLAS.ti Bersistematik

Pertanika J. Soc. Sci. & Hum. 32 (1): 37 - 68 (2024) 43

dan ‘memahami tugasan’ yang hadir pada 
satu-satu ayat berdasarkan data Kupasan 
Mutu Jawapan tahun 2003 hingga 2021. 

Maklumat yang terkandung dalam 
sesuatu dokumen dapat memberi info 
berguna kepada penyelidik.  Dalam 
Savolainen et al. (2021), Weldemariam et 
al. (2017) dan Kim (2016), analisis dokumen 
yang dilakukan telah menemukan unsur 
budaya sebagai faktor dominan kepada 
pembentukan dokumen kurikulum. Selain 
itu, kajian Zaini et al. (2021) dan Ismail et 
al. (2022) menunjukkan bahawa maklumat 
seperti kekerapan penggunaan perkataan 
tertentu dikenal pasti serta semakan dapatan 
tersebut dapat dilakukan secara sistematik 
melalui analisis dokumen. Perkataan 
yang digunakan dalam sesuatu bahan juga 

Memahami 
tugasan

Menganalisis 
soalan

1: 2021 BAHASA 
MELAYU.pdf

2: 2013 BAHASA 
MELAYU.pdf

3: 2017 BAHASA 
MELAYU.pdf

4: 2003 BAHASA 
MELAYU.pdf

5: 2016 BAHASA 
MELAYU.pdf

6: 2020 BAHASA 
MELAYU KERTAS.pdf

8: 2014 BAHASA 
MELAYU.pdf

Rajah 1. Frasa ‘menganalisis soalan’ dan ‘memahami 
tugasan’ dalam Kupasan Kupasan Mutu Jawapan 
Bahasa Melayu 1103/1 SPM tahun 2003 hingga 2021

membawa makna tertentu. Dalam Mohamed 
Redzwan et al. (2020), analisis terhadap 
penggunaan perkataan tertentu menemukan 
beberapa petunjuk berguna kepada 
strategi berbahasa seseorang. Berdasarkan 
pernyataan masalah yang dibincangkan, 
persoalan kajian yang menjadi fokus dalam 
penulisan ini ialah apakah kata kunci utama 
bagi soalan karangan bahasa Melayu SPM? 
Dalam penulisan ini juga, pelbagai kata 
kunci yang digunakan dalam soalan akan 
disusun menjadi beberapa kategori dan 
dikumpulkan mengikut tema. Susunan ini 
diharapkan berpotensi untuk dikembangkan 
bagi menghasilkan satu strategi atau rumus 
untuk pelajar menulis karangan dengan baik. 

METODOLOGI

Kajian ini berbentuk kualitatif dengan 
berdasarkan Computer-Aided Qualitative 
Data Analysis Software (CAQDAS), 
iaitu menggunakan perisian ATLAS.ti 
24. Menurut Putri et al. (2020), tujuan 
kajian kualitatif adalah untuk menyediakan 
penerangan lengkap dan pemahaman 
mendalam tentang sesuatu perkara yang 
dikaji. Oleh yang demikian, analisis ATLAS.
ti bersistematik menggunakan Model 
NCT Friese (2014) telah diaplikasikan 
bersama fasa analisis TCA Friese et al. 
(2018) bagi mendapatkan perincian pada 
setiap peringkat. Menurut Saldana (2016), 
model pengekodan sesuai untuk kajian 
kualitatif kerana telah ditetapkan dan 
diuji di lapangan. Prosedur model NCT 
Friese (2014) ini telah menggariskan 
tiga komponen dalam proses analisis, 
iaitu komponen ’Memerhatikan’ (noticing 

things), ‘Mengumpulkan’ (collecting things) 
dan ‘Memikirkan’ (thinking about things). 
Sementara itu, TCA Friese et al. (2018) 
pula menyediakan tujuh fasa bagi penelitian 
proses analisis, iaitu fasa membiasa diri, 
fasa penjanaan kod awal, fasa binaan kod 
berstruktur, fasa pencarian tema, fasa 

semakan tema, fasa takrifan tema dan 
akhir sekali fasa penulisan laporan. Berikut 
merupakan Rajah 2 Prosedur Analisis 
ATLAS.ti Bersistematik yang diadaptasi 
daripada Model NCT Friese (2014) dan fasa 
TCA Friese et al. (2018). 

Fasa 1. Membiasakan diri dengan data
a) Penyediaan data

i) Carian data
ii) Transkripsi data

Fasa 2. Penjanaan kod awal
a) Kod in vivo

Coding data

Discovering patterns, 
processes, sequences, wholes

Fasa 6. Taksiran tema
a) Elemen utama (code manager)
b) Jumlah kod dan subkod

Fasa 7. Penulisan laporan
a) Paparan grafik

Fasa 3. Binaan kod berstruktur
a) Word list/cloud
b) Pengesahan kod

Fasa 4. Pencarian tema
a) Binaan networks

Fasa 5. Semakan tema
a) Code-Document table

Sorting and 
structuring data

Preparing data files,
project setup

Analisis tahap 
deskriptif

noticing

collec
ting

thinking

Analisis tahap 
konseptual

Rajah 2. Prosedur Analisis ATLAS.ti Bersistematik (diadaptasi daripada Model NCT Friese [2014] dan fasa 
TCA Friese et al. [2018])

Proses pembentukan tema dalam 
kajian ini pula berbentuk deduktif dengan 
mengadaptasi tema daripada literatur 
yang berkaitan dengan formula soalan 
kajian, iaitu tema ‘Populasi’ (P), ‘Fokus’ 
(I) dan ‘Konteks’ (Co). Seterusnya, bentuk 
tema deduktif ini beralih kepada bentuk 
induktif apabila terdapat maklumat baharu 
ditemukan dalam data. Dalam kajian Vila-

Henninger (2019), bentuk deduktif juga 
diadaptasi pada peringkat awal analisis dan 
seterusnya beralih kepada bentuk induktif. 
Boyatzis (1998, seperti yang dipetik dalam 
Saldana, 2016) turut menyatakan bahawa 
penyelidikan terdahulu wajar dijadikan 
sebagai asas untuk pembangunan kod bagi 
mengelakkan andaian, unjuran, dan bias. 

Komponen Memerhatikan

Menurut  Fr iese  (2014) ,  komponen 
‘Memerhatikan’ melibatkan proses mencari 
perkara yang menarik dalam data yang 
digunakan. Perincian kepada komponen ini 
dapat dilihat berdasarkan fasa TCA Friese 
et al. (2018). Fasa ini merupakan proses 
membiasakan diri penyelidik dengan data. 
Fasa membiasakan diri ini berlaku dalam 
proses pengumpulan data, proses membaca 
serta menyalin data, menganalisis data 
peringkat awal menggunakan word list/
cloud, membina document groups dan 

menanda quotation pada perkara penting, 
(Friese et al. 2018). Dalam kajian ini, 
data kajian yang dikumpulkan merupakan 
koleksi soalan karangan SPM bermula 
dari tahun 2010 hingga 2020. Soalan ini 
terdiri daripada soalan karangan SPM 
sebenar, soalan karangan SPM ulangan 
dan soalan karangan SPM percubaan 
negeri-negeri yang dimuat turun daripada 
lima laman sesawang. Berikut merupakan 
laman sesawang yang digunakan bagi 
mendapatkan data kertas soalan.

Jadual 1
Laman sesawang bagi mendapatkan data kertas soalan

Bil Laman Sesawang
1 http://bmspm.net/index.html (diperoleh pada 10 April 2022)
2 https://education.malaysia-students.com/2016/10/koleksi-soalan-percubaan-bahasa-

melayu.html (diperoleh pada 12 April 2022)
3 https://gurubesar.my/soalan-percubaan-spm-bahasa-melayu-sbp-2018/ (diperoleh pada 

10 April 2022)
4 http://smktanjongbunga-smktb.blogspot.com/2012/10/bank-soalan-bahasa-melayu.

html (diperoleh pada 16 April 2022)
5 https://lamanbahasa.com/bank-soalan-2/ (diperoleh pada 12 April 2022)

S e b a n y a k  1 9 1  k e r t a s  s o a l a n 
dikumpulkan, iaitu 10 kertas soalan daripada 
peperiksaan SPM sebenar, 11 kertas soalan 
daripada peperiksaan ulangan dan 170 
kertas soalan daripada soalan peperiksaan 
percubaan bagi setiap negeri dan sekolah 
tertentu. Perbezaan jumlah kertas soalan 
tidak menjejaskan analisis kerana tujuan 
kajian t idak bermatlamatkan untuk 
membina soalan ramalan. Namun demikian, 
perbezaan jumlah kertas soalan tetap berlaku 
disebabkan beberapa faktor. Dalam kajian 

ini, data kertas soalan SPM sebenar tahun 
2020 tidak dapat diperoleh kerana kertas 
soalan tersebut ialah kertas soalan tertutup. 
Untuk beberapa kertas soalan percubaan 
pula, kertas soalan ini tidak dikeluarkan oleh 
Majlis Peperiksaan Malaysia sebaliknya 
merupakan soalan yang dikongsikan oleh 
individu sesebuah sekolah secara sukarela. 
Selain itu, walaupun data kertas soalan bagi 
tahun 2010, 2012, 2013, 2014, 2015, 2016, 
2018 dan 2020 tidak dapat dikumpulkan 
secara menyeluruh, namun data yang 

terkumpul memadai untuk mencapai konsep 
ketepuan kod. Hal ini berdasarkan analisis 
yang telah dilakukan dalam kajian ini, iaitu 
tiada lagi pertambahan kod yang dilakukan 
setelah lebih sembilan data dianalisis. Selain 
itu, Hennink et al. (2017) dan Ismail et al. 
(2022) turut menyatakan bahawa ketepuan 
kod dicapai apabila sembilan data telah 
digunakan. Sementara itu, kertas soalan 
percubaan melibatkan jumlah yang banyak 
kerana dikeluarkan mengikut negeri masing-
masing. 

Kajian ini juga tidak berfokuskan pada 
perbandingan bentuk soalan karangan 

berdasarkan kategori sekolah, iaitu sekolah 
harian biasa, Sekolah Berasrama Penuh 
(SBP) dan Maktab Rendah Sains Mara 
(MRSM). Tambahan pula, format soalan 
serta aras soalan SPM adalah selaras untuk 
semua sekolah di Malaysia. Selain itu, 
bentuk soalan yang dibina oleh semua 
kategori sekolah berkenaan sama seperti 
sekolah harian biasa, iaitu mempunyai 
kata kunci utama berdasarkan PICo. Hasil 
daripada proses ini, 1146 soalan karangan 
bahagian A dan bahagian B dikumpulkan. 
Berikut merupakan perincian bagi setiap 
kertas soalan yang dikumpulkan. 

Jadual 2
Kertas soalan SPM sebenar dan SPM ulangan

Peperiksaan 2010 2011 2012 2013 2014 2015 2016 2017 2018 2019 2020

SPM 
sebenar

1 1 1 1 1 1 1 1 1 1 0

SPM 
ulangan

1 1 1 1 1 1 1 1 1 1 1

Jadual 3
Kertas soalan SPM percubaan bagi setiap negeri dan sekolah tertentu

Negeri 2010 2011 2012 2013 2014 2015 2016 2017 2018 2019 2020

Kelantan 1 1 1 1 1 1 1 1 1 1 1

Selangor 1 1 1 1 1 0 1 1 1 1 1

Sabah 1 1 0 0 1 1 1 1 1 1 0

Serawak 1 1 0 1 1 1 1 1 1 1 1

Pulau Pinang 1 1 1 1 1 1 1 1 1 1 1

WP 1 1 0 1 1 0 0 1 0 1 1

Perlis 1 1 1 0 0 1 1 1 1 1 1

Kedah 1 1 1 1 1 1 1 1 1 1 1

Johor 1 1 1 1 0 1 1 1 1 1 1

Negeri 
Sembilan

1 1 1 1 1 1 1 1 1 1 0

Terengganu 1 1 1 1 1 1 1 1 1 1 1

Koleksi soalan karangan yang telah 
dimuat turun seterusnya diubah daripada 
bentuk PDF kepada bentuk Microsoft Word. 
Hal ini dilakukan kerana fail PDF yang 
dikongsikan secara tidak formal mempunyai 
beberapa kelemahan seperti kekaburan 
dan simbol-simbol yang tidak diperlukan. 
Proses ini perlu bagi membolehkan perisian 
ATLAS.ti menjana data dengan tepat. 
Menurut Friese et al. (2018), proses ini 
dilakukan dengan beberapa aktiviti termasuk 
pembacaan. Aktiviti pembacaan dalam kajian 
ini dilakukan bersama proses mengubah 
bentuk PDF kepada bentuk Microsoft 
Word. Transkripsi ini menggunakan 

perisian Google Docs, iaitu melalui menu 
Voice Typing. Menurut Niebuhr et al. 
(2018), Google Docs merupakan perisian 
yang percuma, efektif serta menjimatkan 
masa penyelidik bagi proses transkripsi. 
Tambahan pula, Hecker dan Kalpokas 
(2022) turut mencadangkan agar proses ini 
dilakukan menggunakan alat transkripsi 
automatik untuk menjimatkan masa dan 
wang. Data yang dibaca dan ditranskripsi 
melibatkan kriteria kemasukan dan kriteria 
pengecualian bagi membolehkan ATLAS.
ti hanya menganalisis soalan karangan. 
Berikut merupakan kriteria yang digunakan 
dalam proses transkripsi.

Jadual 3 (Sambung)

Negeri 2010 2011 2012 2013 2014 2015 2016 2017 2018 2019 2020

Pahang 1 1 1 1 1 1 1 1 1 1 1

Perak 1 1 1 1 1 1 1 1 1 1 1

Melaka 1 1 1 1 0 1 1 1 1 1 0

Yik 0 1 1 1 1 1 1 1 1 1 1

SBP 1 1 1 1 1 1 1 1 1 1 1

MRSM 1 1 1 1 1 1 1 1 1 1 1

Jadual 4
Kriteria kemasukan bacaan dan transkripsi data

Kriteria Kemasukan Kriteria Pengecualian

Jenis soalan Muka depan soalan

Tahun soalan Penerangan menjawab soalan.

Bahagian soalan Penerangan Jumlah patah perkataan

Soalan karangan Gambar rajah

Data yang telah ditranskripsi seterusnya 
dimuat naik ke perisian ATLAS.ti. Peringkat 
seterusnya melibatkan proses semakan pada 
data yang ditranskripsi. Menurut Hecker dan 

Kalpokas (2022), transkripsi yang dijana 
secara automatik masih perlu disemak. 
Semakan transkripsi ini dilakukan dengan 
menggunakan kemudahan bacaan dalam 

ATLAS.ti melalui menu start speaking. 
Bacaan ATLAS.ti ini akan disemak dengan 
penulis bersama. Semakan juga dibuat 
melalui analisis word list/cloud. Analisis 
ini dapat memberi gambaran secara umum 

kepada penyelidik tentang data dan dapat 
mengenal pasti data yang perlu disemak 
semula. Berikut merupakan Rajah 3 word 
list/cloud yang dianalisis pada komponen 
‘Memerhatikan’. 

Rajah 3. Analisis word list dan cloud pada komponen 
‘Memerhatikan’ 

Dalam masa yang sama, penyelidik akan 
mencipta document group bagi membezakan 
jenis peperiksaan, tahun dan negeri. Berikut 
merupakan document groups Rajah 4 yang 
dibina. 

Rajah 4. Binaan document groups berdasarkan jenis 
peperiksaan, tahun dan negeri

Proses menandakan quotation pula 
dilakukan bagi perkara yang penting. 
Quotation yang ditanda ini melibatkan 
perkataan atau frasa yang pada peringkat 
awal dirasakan mewakili kategori PICo. 
Setelah semua data disemak, analisis akan 
beralih kepada komponen ‘Mengumpulkan’. 

Komponen Mengumpulkan

Komponen ‘Mengumpulkan’ melibatkan 
proses awal pengekodan. Proses ini berlaku 
secara berulang kali dan bergantung pada 
tujuan kajian dijalankan (Friese, 2014). 
Menurut Friese et al. (2018) dalam fasa 
TCA, Komponen ini melibatkan fasa 
penerokaan dan penjanaan kod awal, 
fasa pembinaan kod berstruktur, fasa 
pencarian tema, fasa semakan tema dan fasa 
mentakrifkan tema. Dalam fasa penerokaan 
dan penjanaan kod awal, pengekodan 
dilakukan menggunakan kod in vivo. 

Pengekodan ini akan menamakan kod 
secara automatik berdasarkan data yang 
disegmenkan. Pada peringkat ini, alat 
pembinaan soalan kajian (RQDT) iaitu 
PICo diadaptasikan. Setiap soalan akan 
dikodkan berdasarkan kategori dalam PICo 
iaitu Populasi, Minat dan Konteks. Setiap 
tema ini dijadikan sebagai asas kepada 
pembahagian kod. Proses pengekodan pada 
peringkat ini telah menghasilkan beberapa 
kod dalam aspek PICo. Berikut merupakan 
gambar Rajah 5 hasil pengekodan peringkat 
awal. 

Pada fasa pembinaan kod berstruktur, 
proses pengekodan in vivo pada peringkat 
awal dihentikan untuk membuat semakan 
senarai kod sehingga rangka pengekodan 
stabil. Dalam kajian ini, proses pengekodan 
melalui dua tahap, iaitu tahap pengekodan 
in vivo dan tahap penstrukturan semula kod 
yang dibina. Berdasarkan Rajah 5, tema 

Rajah 5. Hasil pengekodan peringkat awal

‘Populasi’ menghasilkan kod ‘keluarga’, 
‘Malaysia’, ‘masyarakat dunia’, ‘pelajar’ 
dan ‘populasi yang tidak dinyatakan’. Tema 
‘Minat’ pula telah menghasilkan enam kod 
iaitu ‘kata kunci umum’, ‘kesan’, ‘langkah’, 
‘nilai’, ‘pengalaman’ dan ‘punca’. Akhir 
sekali, tema ‘Konteks’ masih kekal dengan 
kod asas PICo.  Beberapa kod juga telah 
menunjukkan groundedness yang tinggi 
iaitu, ‘langkah’ sebanyak 487, ‘pelajar’ 
sebanyak 598 dan ‘konteks’ sebanyak 
1204. Berdasarkan Friese et al. (2018), 
kod yang “terlalu besar” menunjukkan 
bahawa kod tersebut telah digunakan pada 
terlalu banyak kejadian (quotation), kod ini 
perlu disemak dan kebanyakannya boleh 
dibahagikan kepada subkod seterusnya. 

Dalam kajian ini, tiga kod tersebut melalui 
fasa semakan. Subkod semakan ini dibina 
melalui analisis word list/cloud, bagi 
melihat kekerapan penggunaan perkataan 

dalam kod berkenaan. Berikut merupakan 
Rajah 6, 7 dan 8 analisis word list/cloud 
bagi kod ‘langkah’, ‘pelajar’ dan ‘konteks’.

Rajah 6. Analisis word list/cloud bagi kod ‘langkah’

Rajah 7. Analisis word list/cloud bagi kod ‘pelajar’

Berdasarkan Rajah di atas, analisis 
word l i s t /c loud  t e lah  member ikan 
gambaran berkaitan perkataan yang 
mendominasi kod berkenaan. Kod ‘langkah’ 
seterusnya telah distrukturkan semula 

menjadi sembilan subkod, iaitu ‘aktiviti’, 
‘bentuk’, ‘cara’, ‘kerjasama’, ‘langkah’, 
‘peranan’, ‘persediaan’, ‘usaha’ dan 
‘kod lain-lain’ (DLL). Kod ‘pelajar’ pula 
telah distrukturkan kepada dua subkod, 

iaitu subkod ‘berperanan’ dan subkod 
‘melibatkan’. Penstrukturan kod ‘pelajar’ ini 
juga dilakukan berdasarkan analisis ATLAS.
ti pada menu quotation manager yang 
menunjukkan ‘pelajar’ perlu berperanan 
bagi memberi pendapat dan ‘pelajar’ yang 
dilibatkan dalam situasi tertentu.  

Akhir sekali, tema ‘Konteks’ terlalu 
kompleks apabila dianalisis menggunakan 
ATLAS.ti kerana melibatkan deretan ayat 
yang panjang dan memerlukan kefahaman 
penganalisis bagi menentukan konteks 
soalan. Dalam kajian ini, penstrukturan 
bagi tema ‘Konteks’ telah dibahagikan 
berdasarkan komponen tema yang dirujuk 
daripada Dokumen Standard Kurikulum 
dan Pentaksiran Bahasa Melayu Tingkatan 
4 dan 5. Semakan bagi tema ‘Konteks’ telah 
menghasilkan 18 kod, iaitu ‘alam sekitar’, 
‘bahasa dan kesusasteraan’, ‘ekonomi’, 
‘integriti’, ‘jati diri’, ‘patriotisme dan 
kewarganegaraan’, ‘kebudayaan’, ‘kesenian 
dan estetika’, ‘kerjaya’, ‘keselamatan’, 
‘kesihatan dan kebersihan’, ‘pelancongan’, 
‘pendidikan’, ‘pentadbiran dan politik’, 

‘perindustrian’, ‘perpaduan’, ‘pertanian’, 
‘penternakan dan perikanan’, ‘sains dan 
teknologi’, ‘sejarah dan warisan’ dan 
akhir sekali ‘sukan’. Namun demikian, 
kod ‘kekeluargaan’ turut ditambah kerana 
konteks ini jelas dapat diperhatikan muncul 
dalam soalan karangan. 

Pada fasa pembinaan kod berstruktur, 
proses pengekodan terus dijalankan di 
samping berlakunya beberapa penyusunan 
dan penamaan semula kod dan subkod. 
Menurut Friese (2014), proses analisis 
pada komponen ini bukannya berbentuk 
linear,  sebaliknya berpotensi untuk 
kembali kepada komponen ‘Memerhati’ 
dan komponen ‘Mengumpulkan’ secara 
berulang kali. Dalam fasa pembinaan 
kod berstruktur, proses pengesahan pada 
binaan kod turut dilakukan. Menurut 
Desai et al. (2022), proses ini perlu bagi 
memastikan kobolehpercayaan pada kod 
yang dibina sebelum beralih ke peringkat 
analisis seterusnya. Proses ini melibatkan 
semakan penulis bersama menggunakan 
analisis persetujuan antara kod (inter-code 

Rajah 8. Analisis word list/cloud bagi kod ‘konteks’

agreement) yang disediakan dalam perisian 
ATLAS.ti. Dalam Ismail dan Sarudin 
(2023), fasa pengesahan diaplikasikan 
menggunakan nilai peratusan persetujuan 
mudah (simple percent agreement). Dalam 
kajiannya, kriteria penulis bersama yang 
mempunyai kepakaran dalam bidang kajian, 
iaitu bahasa Melayu serta perisian ATLAS.
ti turut diambil kira. 

Berdasarkan Friese (2022), analisis 
inter-code agreement  membolehkan 
penyelidik menilai semula persetujuan kod 
yang dibina bagi pembentukan tema. Dalam 
penulisan ini, nilai pekali alfa Krippendorff 
(α) digunakan untuk mengukur persetujuan 
antara pengekod. Pekali alfa Krippendorff 

(α) dalam analisis inter-code agreement 
ini memperoleh nilai 0.90, iaitu nilai yang 
diterima. Berdasarkan Krippendorff (2004), 
nilai α ≥ 0.8 merupakan nilai optimum 
untuk persetujuan diterima, manakala 
nilai α ≥ 0.667 merupakan nilai paling 
rendah untuk sesuatu persetujuan diterima. 
Hasil pengesahan ini membolehkan proses 
pengekodan diteruskan sehingga beberapa 
kod dan subkod yang stabil terbina. Berikut 
merupakan Rajah 9 paparan ATLAS.ti 
bagi binaan kod dan subkod untuk tema 
‘Populasi’, ‘Minat’ dan ‘Konteks’ pada 
fasa pembinaan kod dan subkod untuk 
tema ‘Populasi’, ‘Minat’ dan ‘Konteks’ 
pada fasa pembinaan kod berstruktur. 

Rajah 9. Binaan kod dan subkod bagi tema 'Populasi' pada fasa binaan kod berstruktur

D a l a m  R a j a h  9 ,  k o d  ' p e l a j a r ' 
menunjukkan kekerapan yang tinggi untuk 
tema 'Populasi', iaitu 604. Seterusnya kod 
'keluarga' sebanyak 165. Kod 'masyarakat 
Malaysia', sebanyak 146 dan akhir sekali 

kod 'masyarakat antarabangsa' sebanyak 46. 
Berikut merupakan Rajah 10 bagi binaan 
kod dan subkod untuk tema ‘Minat’ pada 
fasa binaan kod berstruktur.   

Dalam Rajah 10,  kod ' langkah' 
mendominasi tema 'Minat', iaitu sebanyak 
490. Seterusnya diikuti kod 'kesan' sebanyak 
286, kod 'punca' 104, kod 'kata kunci umum' 
143, kod 'nilai' 9 dan akhir sekali kod 
'pengalaman' 6. Berikut diteruskan dengan 
Rajah 11 bagi binaan kod dan subkod 
untuk tema ‘Konteks’ pada fasa binaan kod 
berstruktur.

Dalam tema 'Konteks', kod 'bahasa dan 
kesusasteraan' telah menunjukkan jumlah 
yang tinggi, iaitu 173. Seterusnya diikuti 
kod 'ekonomi' 144, kod 'jati diri' 106, kod 
'kekeluargaan' 105, kod 'perpaduan' 104, 
kod 'pentadbiran' 98, kod 'kebudayaan dan 
kesenian' 85 dan beberapa kod lain yang 
menunjukkan purata kekerapan antara 20 
hingga 69. 

Dalam fasa pencarian tema, proses 
membentuk nama tema tidak dilakukan 
kerana analisis dalam kajian ini telah 
menjadikan kategori PICo sebagai asas 
pembinaan kod. Kategori PICo secara tidak 
langsung menjadi tema bagi kod yang telah 
dibina. Namun demikian, binaan networks 
dilakukan bagi memastikan pembentukan 
tema, kod dan subkod adalah selari (Friese et 
al., 2018). Berikut merupakan Rajah 12 bagi 
binaan networks untuk setiap tema PICo, 
kod dan subkod yang telah dibina.

Fasa semakan tema pula dilakukan 
dengan menggunakan alat analisis ATLAS.
ti, iaitu Code-Document Table dan Code 
Cooccurence Table. Analisis ini dilakukan 
bagi melihat sama ada perhubungan berlaku 
di seluruh set data atau hanya digunakan 

Rajah 10. Binaan kod dan subkod  bagi tema 'Minat' 
pada fasa binaan kod berstruktur

Rajah 11. Binaan kod dan subkod bagi tema 'Konteks' 
pada fasa binaan kod berstruktur

dalam kumpulan tertentu (Friese et al., 
2018). Berikut merupakan Rajah 13 bagi 
paparan analisis Code-Document Table dan 
Code Cooccurence Table pada fasa ini.

B e r d a s a r k a n  R a j a h  1 3 ,  d a p a t 
diperhatikan bahawa hubungan tema 
'Populasi', 'Minat', 'Konteks' dan 'Bentuk' 
berlaku pada keseluruhan data. Kepekatan 

warna menunjukkan proses pengekodan 
banyak tertumpu pada data berkenaan. 
Keseluruhan warna hijau muda yang 
mendominasi warna yang lebih pekat 
menunjukkan proses pengekodan dilakukan 
secara sekata. Berikut dipaparkan pula 
Rajah 14 bagi analisis Co-occurrence Table 
pada fasa semakan.

Rajah 13. Analisis Code-Document Table pada fasa semakan tema

Rajah 14. Analisis Co-occurrence Table pada fasa semakan

Bentuk

PopulasiMinat

Rajah 15. Kehadiran tema 'Bentuk' dan tema 'Minat' 
dalam data

Konteks

Bentuk

Rajah 16. Kehadiran tema 'Konteks' dan tema 'Bentuk' 
dalam data

Analisis Co-occurrence Table pada 
fasa semakan menunjukkan bahawa tema 
'Bentuk' mempunyai kekerapan yang 
tinggi berlaku bersama tema 'Minat' dan 
tema 'Populasi', iaitu 280 dan 197. Hal ini 
berlaku kerana tema 'Bentuk' seringkali 
hadir bersama dengan tema 'Minat' dan 
tema 'Populasi' dalam data. Berikut Rajah 

15 bagi memaparkan contoh kehadiran tema 
'Bentuk' dan tema 'Minat' dalam data.

Pengekodan bersama antara tema 
'Konteks' dengan tema 'Bentuk' pula dilihat 
agak rendah kerana tema 'Konteks' sering 
berada pada bahagian stimulus. Rajah 16 
berikut merupakan contoh kehadiran tema 
'Konteks' dan tema 'Bentuk' dalam data.

Rajah 17. Elemen utama serta jumlah kod dan subkod 
bagi tema 'Populasi'

Pada fasa mentakrifkan tema, setiap 
tema akan diberikan maksud. Proses ini 
dilakukan dengan mewujudkan pertanyaan 
berkaitan maksud setiap tema dengan 
meneliti elemen utama yang hadir pada 
tema berkenaan serta menjelaskan jumlah 
kod dan subkod dalam tema (Friese et al., 
2018). Berikut merupakan Rajah 17 yang 

memaparkan elemen utama serta jumlah kod 
dan subkod bagi tema 'Populasi', 'Minat', 
'Konteks' dan 'Bentuk'.

B e r d a s a r k a n  R a j a h  1 7 ,  d a p a t 
diperhatikan bahawa elemen utama dalam 

tema 'Populasi' terdiri daripada kata ganti 
nama diri ketiga, iaitu 'anda'. Seterusnya 
diikuti oleh beberapa kata lain seperti 'bapa', 
'masyarakat', 'negara', 'remaja', 'anak', 'ibu', 
'keluarga', 'kita', 'pelajar' dan sebagainya. 
Jumlah kod dalam tema 'Populasi' terdiri 
daripada empat, iaitu 'keluarga' 'masyarakat 
antarabangsa', 'masyarakat Malaysia' dan 
'pelajar'. Setiap kod ini pula terdiri daripada 
dua subkod, iaitu subkod 'berperanan' dan 
subkod 'melibatkan'. Berdasarkan elemen 
dan jumlah kod serta subkod ini, dapat 
ditakrifkan bahawa 'Populasi' merujuk 
kepada pihak yang terlibat dalam sesuatu 
perkara. Pihak ini boleh terdiri daripada 
kategori manusia secara khusus dan 
kategori yang merujuk kepada kumpulan 
manusia secara umum seperti negara. 
Selain itu, pihak yang hadir dalam 'Populasi' 
dapat menjadi pihak yang 'berperanan' 
menyatakan pendapat dan pihak yang 
'terlibat' dalam perkara yang dinyatakan. 

Paparan seterusnya ialah Rajah 18 yang 
menunjukkan elemen utama dalam tema 
‘Minat’.  

Dalam Rajah 18, elemen utama dalam 
tema ini ialah 'langkah', diikuti dengan 
beberapa perkataan lain seperti 'usaha', 
'faedah', 'peranan', 'cara', 'kesan', 'kebaikan', 
'ciri', 'punca' dan sebagainya. Jumlah 
kod dalam tema ini pula terdiri daripada 
enam, iaitu 'kata kunci umum', 'kesan', 
'langkah', 'nilai', 'pengalaman' dan 'punca'. 
Tema ini juga hanya mempunyai sembilan 
subkod pada kod 'langkah' sahaja, iaitu 
'aktiviti', 'bentuk', 'cara', 'DLL', 'kerjasama', 
'langkah', 'peranan', 'persediaan' dan 'usaha'. 
Berdasarkan elemen dan jumlah kod serta 
subkod ini, dapat ditakrifkan bahawa tema 
'Minat' merujuk kepada kehendak atau fokus 
soalan yang perlu dihuraikan oleh pelajar. 
Seterusnya, paparan Rajah 19 bagi elemen 
utama serta jumlah kod dan subkod bagi 
tema ‘Konteks’.

Rajah 18. Elemen utama serta jumlah kod dan subkod 
bagi tema 'Minat'

Dalam tema 'Konteks', elemen utama 
yang dapat diperhatikan ialah perkataan 
'negara' diikuti dengan perkataan 'keluarga', 
'ekonomi', 'perpaduan', 'pelancongan', 
'peribahasa', 'karya', 'industri', 'sukan', 
'budaya' dan sebagainya. Jumlah kod 
pada tema ini dibina sebanyak 19, iaitu 
'alam sekitar', 'bahasa dan kesusasteraan', 
'ekonomi', 'integriti', 'jati diri', 'patriotisme 

Rajah 19. Elemen utama serta jumlah kod dan subkod 
bagi tema 'Konteks'

dan kewarganegaraan', 'kebudayaan', 
'kekeluargaan', 'kesenian dan estetika', 
'kerjaya', 'keselamatan', 'kesihatan dan 
kebersihan', 'pelancongan', 'pendidikan', 
'pentadbiran dan politik', 'perindustrian', 
'perpaduan', 'pertanian', 'penternakan dan 
perikanan', 'sains dan teknologi', 'sejarah dan 
warisan' dan akhir sekali 'sukan'. Takrifan 
bagi tema 'Konteks' pula dapat dimaksudkan 
sebagai situasi atau keadaan sesuatu perkara 
yang sedang dibincangkan dalam soalan. 
Paparan seterusnya ialah Rajah 20 bagi 
elemen utama dalam tema ‘Bentuk’.

Elemen utama dalam Tema 'Bentuk' 
dapat diperhatikan hadir dengan perkataan 
'huraikan' diikuti oleh perkataan 'jelaskan', 
'bincangkan', 'pendapat' dan 'tulis'. Jumlah 
kod yang terhasil daripada tema ini ialah 
sebanyak sembilan, iaitu 'ceramah', 'cerita', 
'cerpen', 'laporan', 'pendapat', 'pidato', 
'rencana', 'surat rasmi', 'syarahan' dan 
'ucapan'. Enam subkod hanya hadir pada 
kod 'pendapat', iaitu 'berikan', 'bincangkan', 
'cadangkan', 'huraikan', 'jelaskan' dan 
'ulaskan'. Dalam tema ini, 'Bentuk' dapat 
ditakrifkan sebagai format bagi sesuatu 
penulisan karangan. Hasil daripada analisis 
dalam komponen 'Mengumpulkan' akan 
digunakan untuk analisis pada komponen 
'Memikirkan'. 

Komponen Memikirkan
Menurut  Fr iese  (2014)  komponen 
'Memikirkan' merupakan proses memikirkan 
bagi mencari corak dan hubungan dalam 
data. Proses ini berlaku dengan mewujudkan 
beberapa pertanyaan seperti 'Bagaimanakah 
kita boleh mengintegrasikan pelbagai 

aspek penemuan untuk membangunkan 
gambaran menyeluruh tentang fenomena 
yang dikaji? Komponen ini juga merupakan 
tahap analisis konseptual, iaitu data dilihat 
dari perspektif persoalan kajian. Friese 
et al. (2018) turut menyatakan bahawa 
komponen ini melibatkan proses laporan 

Rajah 20.  Elemen utama serta jumlah kod dan subkod 
bagi tema 'Bentuk'

bagi memberitahu pembaca secara koheren 
dan meyakinkan pembaca melalui paparan 
grafik yang disediakan ATLAS.ti.

Dalam komponen 'Memikirkan', analisis 
pada tema 'Populasi' telah menunjukkan 
bahawa soalan karangan telah terbina 
melalui empat kata kunci utama, iaitu 
'keluarga', 'pelajar', 'masyarakat Malaysia' 
dan 'masyarakat dunia'. Selain itu, soalan 
peperiksaan juga menunjukkan pelajar 
perlu berperanan sebagai watak dalam 
populasi tertentu untuk memberi pendapat 
bagi menangani masalah yang melibatkan 
populasi tertentu. Berikut merupakan Rajah 
21 bagi paparan Sankey yang menunjukkan 
fenomena tersebut.

Paparan Sankey pada Rajah 21 
menunjukkan bahawa soalan kajian banyak 
memberi tugas agar pelajar berperanan 
sebagai 'pelajar' dalam memberi pendapat. 
Hal ini dapat dilihat melalui keluasan jalur 
yang berwarna merah jambu. Seterusnya 
diikuti berperanan sebagai 'ahli keluarga' 
yang diwakili warna coklat, berperanan 
sebagai 'masyarakat Malaysia' yang diwakili 
warna biru dan akhir sekali berperanan 
sebagai 'masyarakat antarabangsa' yang 
diwakili  warna hijau muda. Namun 
demikian, dapat diperhatikan bahawa warna 
hijau muda sangat kurang digunakan dalam 
soalan karangan.

Analisis pada tema 'Minat' pula telah 
menunjukkan bahawa soalan karangan 
dibina melalui tiga kata kunci utama, 
iaitu 'langkah', 'kesan' dan 'punca'. Tiga 
kata kunci lain tidak disenaraikan sebagai 
kata kunci utama kerana jumlahnya agak 
kurang, iaitu kata kunci 'nilai' dan kata 

Keluarga
Keluarga: berperanan 
keluarga
Keluarga: melibatkan 
keluarga

Masyarakat Malaysia

Masyarakat Malaysia: 
melibatkan masyarakat 
Malaysia
Pelajar

Pelajar: berperanan 
pelajar)
Pelajar: meliabtkan 
pelajar)

kunci 'pengalaman'. Selain itu, terdapat kata 
kunci yang dinamakan sebagai 'kata kunci 
umum' tidak disenaraikan sebagai kata kunci 
utama kerana tidak dinyatakan kata kunci 
soalan secara jelas. Namun demikian, kata 
kunci jenis ini perlu diberi perhatian kerana 
jumlah data menunjukkan kejadian berlaku 
pada kekerapan yang agak tinggi. Berikut 
merupakan Rajah 22 bagi paparan Sankey 
yang menunjukkan fenomena pada tema 
'Minat'.

Berdasarkan Rajah 22, kata kunci utama, 
iaitu 'langkah', 'kesan' dan 'punca' merupakan 
penentu kepada kehendak soalan. Hal ini 
kerana tema 'Minat' merupakan perkara 
yang penting untuk diberi penekanan. Dalam 
peranan asalnya, tema 'Minat' merupakan 
asas kepada fokus sesuatu penyelidikan. 
Kekeliruan pelajar bagi memahami kata 
kunci ini memungkinkan calon terkeluar 
daripada menjawab kehendak soalan.

Kata Kunci 
Umum

Kesan

Langkah

Punca/sebab/
faktor

Rajah 22. Paparan Sankey bagi menunjukkan kata 
kunci utama dalam tema 'Minat'

Rajah 21. Paparan Sankey bagi menunjukkan subkod 'berperanan' sebagai 'Populasi' dan 'melibatkan Populasi 
tertentu'

Dalam tema 'Konteks', proses analisis 
kata kunci utama berbeza dengan tema 
lain.  Hal ini kerana konteks sesuatu situasi 
hanya difahami dengan membaca pada ayat 

yang penuh. Namun demikian, pengekodan 
yang berdasarkan tema dalam Kurikulum 
Standard Sekolah Menengah (KSSM) 
tingkatan empat dan lima mampu menjana 
beberapa kod yang berpotensi difahami 
sebagai konteks dalam soalan karangan. 
Walaupun KSSM hanya menyenaraikan 
18 tema sahaja, satu tema tambahan 
dilihat wajar dimasukkan dalam tema 
Konteks, iaitu tema 'kekeluargaan'. Berikut 
merupakan Rajah 23 bagi paparan Sankey 
yang menunjukkan fenomena pada tema 
'Konteks'.

B e r d a s a r k a n  R a j a h  2 3 ,  d a p a t 
diperhatikan bahawa kata kunci 'bahasa 
dan kesusasteraan' yang diwakili dengan 

warna coklat mendominasi tema 'Konteks'. 
Seterusnya, diikuti oleh kata kunci 'ekonomi' 
yang diwakili warna oren, kata kunci 'jati 
diri' yang diwakili warna hijau muda, kata 
kunci 'perpaduan' yang diwakili warna 
jingga, kata kunci 'kekeluargaan' yang 
diwakili warna hijau tua dan beberapa 
kata kunci lain yang dapat diperhatikan 
dalam paparan tersebut. Beberapa kata 
kunci yang terlalu rendah frekuensinya, 
iaitu 'pertanian' dan 'perindustrian'  tidak 
dipaparkan maklumatnya. Hal ini berkaitan 
dengan sistem perisian ATLAS.ti yang telah 
dibataskan untuk tidak memaparkan kata 
kunci yang terlalu rendah frekuensinya.

alam sekitar

bahasa dan
kesusasteraan

ekonomi

intergriti
jati diri, patriotisme 
dan kewarganergaraan
kebudayaan, kesenian 
dan estetika

kekeluargaan

kerjaya
keselamatan
kesihatan dan
kebersihan
pelancongan

pendidikan

pentadbiran dan 
politik

perpaduan

sains dan teknologi

sejarah dan warisan
sukan

Rajah 23. Paparan Sankey bagi menunjukkan kata kunci utama dalam tema 'Konteks'

PERBINCANGAN

Hasil dapatan kajian dalam komponen 
' M e n g u m p u l k a n '  d a n  k o m p o n e n 
'Memikirkan', dapat diperhatikan bahawa 
soa lan  karangan SPM mempunyai 
beberapa tema dan kata kunci utama yang 
mampu dibina berasaskan PICo. Binaan 
soalan karangan yang berasaskan PICo 
ini menunjukkan tiga aspek utama, iaitu 
‘Populasi’, ‘Minat’ dan ‘Konteks’ perlu hadir 
bagi memudahkan seseorang mentafsirkan 
kehendak soalan. Selaras dengan kenyataan 
Petticrew dan Roberts (2006), Mohamed 
Shaffril et al. (2020), Colas-Bravo et al. 
(2021), Ismail dan Sarudin (2023) dan 
beberapa lagi pengkaji lain bahawa formula 
soalan kajian, iaitu PICo dapat memudahkan 
proses carian tentang topik yang difokuskan 
dalam kajian. Analisis ini juga menunjukkan 
bahawa soalan karangan terbina melalui 
gabungan beberapa tema dan kata kunci 
utama ini. Berikut merupakan Rajah 24 
paparan Sankey bagi menjelaskan gabungan 
kata kunci yang membina soalan karangan.

Berdasarkan Rajah 24, tema yang 
dibina daripada analisis ini ialah 'Populasi', 
'Minat', 'Konteks' dan 'Bentuk'. Walaupun 
tema diasaskan melalui PICo, namun 
terdapat satu tema yang turut membina 
soalan karangan, iaitu tema 'Bentuk'. Hal 
ini menjadikan RQDT PICo diubah menjadi 
PICoB untuk diaplikasikan dalam analisis 
kertas soalan. Dalam Jalil (2016), tema 
‘Bentuk’ yang dirujuk sebagai format 
penulisan merupakan antara elemen penting 
bagi proses menganalisis soalan karangan. 
Setiap tema pula dibina dengan kod yang 
dikenali dalam kajian ini sebagai kata 

kunci utama. Analisis ATLAS.ti dalam 
Rajah 24 telah memaparkan kata kunci 
utama yang dominan membina soalan 
karangan. Dalam tema 'Populasi', kata kunci 
utama terdiri daripada populasi 'pelajar', 
iaitu 'berperanan sebagai pelajar'. Hal ini 
menunjukkan bahawa, soalan karangan 
SPM cenderung memberi tugas kepada 
calon untuk memberi pendapat sebagai 
seorang pelajar. Walaupun terdapat soalan 
yang meminta calon berperanan sebagai 
ahli keluarga seperti ibu bapa atau anggota 
masyarakat seperti pegawai kesihatan, 
dominasi populasi 'berperanan sebagai 
pelajar' yang agak besar, iaitu pada warna 
ungu dan merah jambu menunjukkan 
bahawa hampir setiap soalan menugaskan 
calon sebagai seorang pelajar.

Antara tema yang perlu diberi perhatian 
ialah tema 'Minat'. Hal ini kerana, tema 
ini merujuk kepada kehendak soalan atau 
fokus soalan. Dalam Jalil (2016), aspek 
ini diistilahkan sebagai ‘arah soalan’ 
manakala dalam Ismail dan Sarudin (2022), 
aspek ini dikenali sebagai ‘fokus soalan’. 
Walaupun dalam kajian masing-masing 
menemukan tiga elemen penting dalam 
soalan karangan, namun hanya aspek 
‘Minat’ yang menunjukkan persamaan 
dalam perbincangan masing-masing. Dalam 
tema ini, kata kunci utama 'kesan' dan 
'langkah' dilihat mendominasi daripada kata 
kunci lain. Namun demikian, penelitian 
secara khusus dilakukan bagi mendapatkan 
perincian berkaitan kehendak atau fokus 
soalan. Penelitian ini dilakukan dengan 
meneliti rajah Sankey yang merujuk kepada 
tema 'Minat' sahaja. 

Paparan Sankey  pada Rajah 22 
menunjukkan bahawa soalan karangan 
dibina berdasarkan tiga kata kunci utama, 
iaitu 'langkah', 'kesan' dan 'punca'. Sebagai 
inovasi kepada guru dan pelajar, jika soalan 
menyatakan kata kunci 'kesan'. Calon 
dapat menjadikan kata kunci 'langkah' dan 
kata kunci 'punca' sebagai huraian dalam 
pendahuluan. Selain itu, setiap isi utama 
karangan juga berpotensi untuk dihuraikan 
berdasarkan kata kunci utama ini. Berikut 
merupakan Rajah 25 bagi menggambarkan 
dapatan ini.

Berdasarkan Rajah 25, soalan karangan 
berdasarkan analisis ini boleh terdiri daripada 
salah satu daripada tiga kata kunci utama, 
iaitu Punca (P), Langkah (L) atau Kesan (K). 

Apabila kata kunci soalan memfokuskan 
pada L, calon akan menyediakan isi 
berkaitan L. Bagi menghuraikan L, calon 
dapat menggunakan rumus P, L dan K, 
iaitu menyoal semula isi L dengan soalan 
'apakah punca L wajar dilaksanakan?', 
'apakah langkah untuk melaksanakan L?' 
dan 'apakah kesan jika L dilaksanakan? 
jawapan calon tidak akan terkeluar daripada 
kehendak soalan kerana calon masih tetap 
menjawab dengan menyediakan isi penting 
berkaitan L.  Huraian P, L dan K pula masih 
berkaitan L, iaitu menjelaskan L dari segi P, 
L dan K. Dalam Rajah 22, kata kunci yang 
merujuk 'kata kunci umum' dikecualikan 
kerana kata kunci ini merujuk kepada kata 
kunci yang kabur serta tidak dinyatakan 

Rajah 24. Gabungan tema dan kata kunci utama yang membina soalan karangan

1. populasi

pelajar

pelajar: berperanan (pelajar)

2. minat

Kesan
Langkah

3. konteks

4. bentuk

Pendapat

Pendapat: huraikan

So

an

ar

ga
n 

SP
M

dengan jelas. Namun demikian, latihan 
pada bentuk 'kata kunci umum' perlu 
diberi perhatian dalam pengajaran kerana 
analisis menunjukkan kata kunci ini juga 
mendominasi dalam data soalan karangan. 

KESIMPULAN

Hasil daripada perbincangan dalam 
analisis ini, beberapa kata kunci utama 
dapat dianalisis dan diaplikasikan dalam 
penulisan karangan. Hasil analisis ini 
juga tidak membentuk soalan ramalan 
yang hanya terbatas penggunaannya pada 
tahun berikutnya. Sebaliknya, binaan kata 
kunci ini berpotensi menjana rumus atau 
strategi menulis bagi membantu pelajar 
agar lebih teliti dalam pemilihan soalan 
dan lebih fokus pada kehendak soalan. Dari 
sudut analisis data, penggunaan perisian 
ATLAS.ti membantu proses analisis dari 
segi pengekodan, pengumpulan data-data 
penting dan juga penulisan laporan. 

Rajah 25. Aplikasi kata kunci utama dalam penulisan 
karangan

Implikasi

Kata kunci utama yang dihasilkan bermotivasi 
untuk para pendidik mengaplikasikannya 
atau menghasilkan inovasi dalam pengajaran 
kemahiran menulis di sekolah. Analisis ini 
juga turut menyediakan panduan analisis 
ATLAS.ti secara bersistematik dengan 
penggunaan model NCT Friese (2014) serta 
melalui perincian pada fasa-fasa TCA Friese 
et al. (2018). Panduan ini membolehkan 
pengguna perisian ATLAS.ti melakukan 
proses analisis dengan merujuk kepada 
prosedur yang dibina. Penggunaan prosedur 
analisis ATLAS.ti bersistematik oleh 
penyelidik seterusnya diharapkan mampu 
menambah baik proses analisis berbantukan 
komputer dengan perkembangan bidang 
penyelidikan yang akan datang agar terus 
relevan diguna pakai. 

Batasan

Dalam kajian ini, analisis difokuskan pada 
soalan karangan sahaja, iaitu melibatkan 
soalan karangan bahagian A dan bahagian 
B dalam Peperiksaan SPM Bahasa Melayu. 
Hal ini selaras dengan asas pembinaan tema 
dalam kajian ini, iaitu menggunakan Alat 
Pembinaan Soalan (RQDT), iaitu PICo. 
Analisis juga difokuskan pada penghasilan 
kata kunci utama pada tema ‘Populasi’, 
‘Minat’, ‘Konteks’ dan ‘Bentuk’ tanpa 
membincangkan idea atau huraian penulisan 
murid berkaitan tema ini. Selain itu, soalan 
karangan dikumpulkan dari tahun 2010 
hingga 2020. Pengumpulan soalan pada 
tahun berkenaan adalah memadai untuk 
analisis mencapai konsep ketepuan kod 
dalam kajian ini. Akhir sekali, analisis 

ATLAS.ti yang digunakan hanya melibatkan 
fungsi serta paparan networks, sankeys, 
word list/cloud, Code-Document Table dan 
Co-Occurrence Table.

Cadangan Kajian Masa Depan

Beberapa  perkara  per lukan kaj ian 
selanjutnya bagi menampung batasan 
dalam kajian ini. Antaranya, analisis kata 
kunci utama berpotensi diperluas dengan 
menggunakan data karangan murid. Selain 
itu, perbincangan dalam tema 'konteks' 
dan 'bentuk' memerlukan kajian yang lebih 
terperinci kerana melibatkan pemahaman 
penyelidik terhadap konteks yang dinyatakan 
dalam soalan. Selain itu, tema 'kata kunci 
umum' perlu diperincikan agar kekaburan 
dalam kata kunci ini dapat diselesaikan 
melalui analisis yang mendalam. Analisis 
juga perlu diperluas dengan melihat konteks 
soalan dengan penulisan murid. Akhir 
sekali, analisis ATLAS.ti pada masa depan 
dicadangkan melibatkan kemas kini terkini 
aplikasi ini, iaitu analisis AI Summaries, AI 
Coding dan Force-Directed Graph.

